
 1 

 

 
 

Verksmiðjubúskapur í Bandaríkjunum: áhrif hans á 
umhverfi og samfélag. 

 
 
 
 
 
 
 
 
 
 
 
 

Bryndís Sævarsdóttir 

 
 
 
 
 
 
 

Líf -og umhverfisvísindadeild 
Háskóli Íslands 

2013 



 2 

Verksmiðjubúskapur í Bandaríkjunum: áhrif hans á 
umhverfi og samfélag. 

 
 
 

Bryndís Sævarsdóttir 
 
 
 
 
 

10 eininga ritgerð sem er hluti af 
Baccalaureus Scientiarum gráðu í Landfræði 

 
 
 
 
 

Leiðbeinandi 
Anna Karlsdóttir 

 
 
 
 
 
 
 
 
 
 
 
 
 
 
 

Landfræðideild  
Verkfræði- og náttúruvísindasvið 

Háskóli Íslands 
Reykjavík, Maí 2013 

  



 3 

 
 
 
 
 
 
 
 
 
 
 
 
 
 
 
 
 
 
 
Verksmiðjubúskapur í Bandaríkjunum: áhrif hans á umhverfi og samfélag 
10 eininga ritgerð sem er hluti af Baccalaureus Scientiarum gráðu í landfræði 
 
Höfundarréttur © Bryndís Sævarsdóttir 
Öll réttindi áskilin 
 
 
Líf –og umhverfisvísindadeild 
Verkfræði- og náttúruvísindasvið 
Háskóli Íslands 
Öskju  
Sturlugötu 7  
101 Reykjavík  
Sími: 525 4000 
 
 
 
Skráningarupplýsingar: 
Bryndís Sævarsdóttir, 2013, Verksmiðjubúskapur í Bandaríkjunum: Áhrif hans á umhverfi og 
samfélag. BS ritgerð, landfræðideild, Háskóli Íslands, 33 bls. 
 
ISBN 
 
Prentun: Háskólaprent 
Reykjavík, maí 2013 
 
 
 
 



 4 

 

 
Yfirlýsing höfundar 

 
Hér með lýsi ég því yfir að þessi ritgerð er samin af mér og hún hefur hvorki að hluta til né í 
heild verið lögð fram áður til hærri prófgráðu. 
 
 
_____________________________________ 
Bryndís Sævarsdóttir 
 

 
 
 
  



 5 

Útdráttur 
Markmið þessarar heimildaritgerðar er að skoða hvaða áhrif iðnvæðing búskaps í Bandaríkjunum 
hefur haft á umhverfi og þá sérstaklega á samfélög. Breyting búskapar í verksmiðjubúskap þar 
sem dýr eru fjöldaframleidd hefur meira og minna tekið yfir þeim búskap sem áður þekktist. 
Umhverfisvandamál fylgja þeirri fjöldaframleiðslu sem á sér stað sem hefur bein jafnt sem óbein 
áhrif á lífríki jarðar, heilsu manna og samfélög. Mengun vatns og andrúmslofts er vandamál sem 
fylgir verksmiðjubúskap, óþefur og mengað drykkjarvatn hefur gert það að verkum að lífsgæði 
samfélaga í kring hefur minnkað. Fólk hefur hrakist af sínu eigin landi og smábændur hafa ekki 
við að halda í lágt vöruverð verksmiðjubúskapsins. Farið verður yfir helstu mengunarvalda 
verksmiðjubúskaps og skoðað félagshagfræðileg áhrif á smábændur, dreifbýli og samfélagskerfi. 

 

Abstract 
The aim of this thesis is to explore the effects of industrialized farming on the environment and 
specially on communities in the United states of America. The shift from family owned farms to 
factory farming defined as animals are mass produced have become more dominant for 
agriculture practices in the United States. Environmental problems that come along this mass 
production have direct as well as indirect effects on the biosphere, human health and 
socioeconomic well-being. The main problems of factory farming are contaminated water and air 
pollution which leads for example to polluted atmosphere and undrinkable water which has 
forced people to leave their homes, or low price levels of mass production leading to the 
disappearing of family owned farms. The course covers the major pollutants of factory farming 
and examines the socio-economic impact on small farmers, rural communities and the social 
fabric. 

1 Inngangur 
Segja má að verksmiðjubúskapur hafi byrjað í Bandaríkjunum með fjöldaframleiðslu kjúklinga 
snemma á 20. öld. Með aukinni tækni og fólksfjölgun hefur búskapur breyst mikið síðastliðin 
100 ár, (Food and Agriculture Organization and Agriculture Organization of the United Nation, 
2009) frá því að vera fjölskyldurekin sveitabýli þar sem dýr fengu að leika um tún og haga yfir í 
vélrænan verksmiðjubúskap. 

Í dag er verksmiðjubúskapur ein algengasta aðferðin við framleiðslu á kjöti, eggjum og 
mjólkurvörum útum allan heim. Orðið verksmiðja leiðir huga okkar að stóru iðnaðarhúsnæði þar 
sem hlutir eru fjöldaframleiddir á færibandi og starfsfólk er sem tannhjól í stórri vél þar sem hver 
aðgerð er sérhæfð og einhæf (Zuzworsky, 2001). 

Áður fyrr voru máltíðir byggðar meira á kornmeti og grænmetispróteinum, eins og baunum og 
litið var á svínakjöt, kjúklinga, nautakjöt og egg sem lúxus mat sem aðeins var borðaður við 
sérstök tilefni. Í dag telst eðlilegt að borða kjöt í flest mál enda hefur kjötframleiðsla fimmfaldast 
síðan 1950 og er svínakjöt þar fremst í flokki (FAO, 2009). Í dag er 40 prósent alls kjöts í 
heiminum framleitt með verksmiðjubúskap þar sem lögð er megin áhersla á að framleiða sem 
mestan mat, á sem ódýrasta hátt og á sem stystum tíma (Nierenberg, 2005). 

Dýr eru framleidd í þúsunda tali í verksmiðjum í Bandaríkjunum. Í þessum verksmiðjum er 
dýrum haldið innandyra við þröngar aðstæður í stóru rými. Dýr, fóður, saur, og allt það sem 
fylgir framleiðslunni fer fram á litlu landsvæði og eru dýrin fóðruð með korni eða soja í stað þess 
að þau fari á beit. Búskapur flokkast undir verksmiðjubúskap ef dýrum er haldið inni að minnsta 
kosti 45 daga á 12 mánaða tímabili og ekkert gras né annar gróður er innandyra (United States 
Environmental Protection Agency, 2012). 

Fjöldaframleiðsla á kjöti, mjólkurvörum og eggjum hefur ýmsar afleiðingar fyrir umhverfi og 
samfélög. Þó svo að verksmiðjubú séu að fjölda til einungis fimm prósent búa í Bandaríkjunum, 
er um 50 prósent alls bústofns í bandarískum landbúnaði sem flokkast undir verkmsiðjubúskap 
og fylgir um 65 prósent alls dýrasaur þeim (Gurian-Sherman, 2008). Svo mikill fjöldi dýra 
framleiðir gífurlegt magn af saur, meira en 300 milljón tonn á ári eða tvisar sinnum meira en 
allur mannfjöldi Bandaríkjanna. Þar sem dýrum er haldið saman í litlu rými verður allur saurinn 
sem þeim fylgir að vandamáli því ekki er nægjanlegt land til losunar. Venjulega er saur notaður 
sem áburður á land en við of mikið magn getur hann endað sem mengunarvaldur ef hann berst út 
í vatnsauðlindir og andrúmsloft (Gurian-Sherman, 2008).  

Verksmiðjubú er helst að finna í dreifbýli Bandaríkjanna, mengan andrúmslofts og vatns sem 
fylgir verksmiðjubúskapnum minnkar lífsgæði íbúa dreifbýlanna. Íbúar hafa kvartað yfir því að 
varla sé hægt að njóta bakgarðar síns vegna morandi magns af flugum og óþefur getur verið svo 
mikill að fólk þarf að halda sig innandyra. Ekki óalgengt er að fasteignaverð lækki í nánd við 
verksmiðjurnar og astmi, höfuðverkir, hálssæri, niðurgangur og svíðandi augu gera vart við sig. 
Þessir þættir hefur áhrif á félagshagkerfi og veikir stöðu fólks innan samfélagsins (The Humane 
Society of the United States, á.á.). 

Hvaða áhrif hefur þessi breyting búskapar haft í för með sér? Fæstir vita hvernig kjöt er framleitt 
eða hvaðan það kemur og margir vilja ekki hugsa út í það svo lengi sem verðinu er haldið niðri. 
En með lágu verði fylgja ýmsir gallar, ekki aðeins erum við að misnota dýr heldur einnig 

náttúruna og menn. Eftir að hafa kynnt mér efnið, kom mér á óvart hversu stór hluti kjöts er 
framleiddur með verksmiðjubúskap og því meira sem ég kynnti mér málið þeim mun meiri varð 
áhuginn á að skoða hvaða áhrif svo mikil fjöldaframleiðsla hefði á náttúruna, umhverfið og þau 
samfélög þar sem hún er stunduð.  

Í þessari heimildaritgerð verður farið yfir helstu fylgifiska aukins verksmiðjubúskaps. Fyrst 
verður fjallað um hvernig búskapur þróaðist yfir í verksmiðjubúskap í Bandaríkjunum. Farið 
verður yfir hvernig framleiðsla svínakjöts, nautakjöts, kjúklinga og mjólkur hefur breyst á 
síðustu 20 árum þar sem stærðarhagkvæmni hefur gert það verkum að stórbúskapur hefur hrakið 
smærri bændur af markaðinum. Í kaflanum þar á eftir verður aðallega farið yfir hverjir helstu 
mengunarvaldar svínaframleiðslu eru þar sem svínaverksmiðjubúskapur hefur undirgengist 
mestar breytingar síðustu tvo áratugi (Key & McBride, 2007). Á hvaða hátt þessi aukna 
framleiðsla hefur áhrif á umhverfið eins og drykkjarvatn, andrúmsloft og heilsu manna. Í síðasta 
kaflanum er skoðað hvernig verksmiðjubúskapur hefur haft áhrif á þau samfélög þar sem 
svínaframleiðsla er mest. Borin verða saman samfélög þar sem svínaverksmiðjubúskapur er 
stundaður, við samfélög þar sem smábændur eru enn að verki og hvernig verksmiðjubúskapur 
hefur breytt lífsgæðum í þeim samfélögum þar sem hann er mestur.  

Landfræði leggur áherslu á ýmsar hliðar náttúru og mannlegs samfélags, þá sérstaklega á sambúð 
fólks og náttúru. Verksmiðjubúskapur er stuðull að helstu umhverfisvandamálum heims eins og 
hnignun lands, mengun andrúmslofts og vatns og líffræðilegan fjölbreytileika (Baur, 2011). 
Mikilvægt er að skoða hvernig þessir þættir hafa áhrif á mannleg samfélög og hvernig búskapur 
hefur þróast út í að vera einn af helstu mengunarvöldum okkar tíma. 

 

 

 

.  

2 Uppruni og framvinda 
verksmiðjubúskaps 
2.1 Þróun búskapar í verksmiðjubúskap 
Fyrstu dýr sem framleidd voru við verksmiðjubúskap voru kjúklingar árið 1926. Cecile Steele, 
kjúklingabóndi frá Delaware fylki í Bandaríkjunum, fékk 500 kjúklingaunga í stað þeirra 50 sem 
hún hafði pantað. Hún ákvað að halda þeim algjörlega innandyra og fæða þá í stað þess að leyfa 
þeim að kroppa sér sitt fæði og flögra um utandyra. Nálægt 400 kjúklingar lifðu og gat hún selt 
þá öðrum bændum á góðu verði. Eftir því sem á leið gerðu ræktunaraðferðirnar kleift að stunda 
enn meiri magnræktun á fiðurfé. Síðar með tilkomu D-vítamíns og þorskalýsis sem styrkir 
ónæmiskerfi kjúklinga, var hægt  að halda þeim inní stórum kofum þar sem hitastig, fæði og ljósi 
var stjórnað til að ná sem mestum vexti (Gordon, 1996). 

Önnur bylting átti sér stað í kjúklingaframleiðslu árið 1936 þegar John Tyson keyrði með fullan 
flutningabíl af kjúklingum frá Arkansas til Chicago þar sem betra verð fékkst fyrir kjúklinga. 
Þessi flutningur á lifandi dýrum milli landsvæða, var upphafið að því að sláturhús voru ekki 
bundin því að kaupa af næsta bónda heldur gerði það þeim kleyft að kaupa af þeim sem bauð 
besta verðið. Með því að kaupa fóðurvinnslu og að framleiða sína eigin kjúklinga sameinaði 
Tyson alla þætti kjúklingaframleiðslunnar í lóðréttan samruna og lækkaði á þann hátt 
framleiðslukostnað. Við það þróaðist smám saman nútíma búskapur eins og hann þekkist í dag 
(Nierenberg, 2005). Tyson Food, Inc., er einn af fimm stærstu kjötframleiðendum Bandaríkjanna 
(Tyson Foods, 2012) en stór hluti kjöts er í dag framleitt við verksmiðjubúskap þar sem dýrum er 
haldið inni, við þröngar aðstæður og þau fóðruð með korni eða sojabaunum í stað þess að þau 
fari á beit (United States Environmental Protection Agency, 2012). Verksmiðjubúskapur 
framleiðir 74 prósent af heimsframleiðslu kjúklinga, 50 prósent allra svína, 43 prósent nautakjöts 
og 68 prósent eggja (Nierenberg, 2005). 

 

Frá því Cecile Steele ól upp sína kjúklinga hafa orðið miklar framfarir í ræktun dýra til 
kjötframleiðslu hvað varðar magn framleiðslunnar og hin hagrænu sjónarmið framleiðenda. Með 
aukinni þróun í tækni var hægt að koma fleiri dýrum fyrir í minna rými og með notkun lyfja var 
hægt að auka framleiðslu búfénaðs en þeim eru gefin sýklalyf til að koma í veg fyrir ýmsar 
sýkingar, sjúkdóma og hormón til að auka vöxt. Við þessar framfarir varð vaxtatími dýra styttri 
og mun minna fóður þurfti. Árið 1928 þurfti meðalkjúklingur 112 daga og 22 kg af fóðri til að ná 
markaðsþyngd en árið 1990 þurfti aðeins 42 daga og minna en 4 kíló af fóðri (The National 
Academy of Sciences, 1999). Á um það bil 60 árum var framleiðslutími kjúklinga orðin meira en 
helmingi styttri. Um 1940 var Delaware fylki í Bandaríkjunum stærsti framleiðandi kjúklinga, 
þar sem framleiðslan hafði verið sjö milljón kjúklinga átta árum áður en var nú 90 milljónir (The 
National Academy of Sciences, 1999). Árið 2007 voru 8,9 milljarða kjúklinga framleiddir í 
Bandaríkjunum og hefur framleiðsla kjúklinga aukist um meira en 1.400 prósent síðan 1950 (The 
Pew Environment Group, 2011). 

2.2 Nautakjöts- og mjólkurframleiðsla 
Verksmiðjubúskapur á sér ekki eingöngu stað í kjúklinga- og svínaræktun, heldur hefur nautakjöt 
og mjólkurframleiðsla að mesta snúið sér í átt að slíkum búskap. Bandaríkin eru einu stærstu 
nautakjötsframleiðendur heims og neyta Bandaríkjamenn árleg um 30 kíló á mann. Til 
samanburðar má geta þess að árleg neysla nautakjöts á Íslandi var 13,4 kíló á mann árið 2011 
(Hagstofa Íslands, 2012). Þá hefur stærðarhagkvæmni búanna verið ráðandi viðmið í 
nautakjötsiðnaðinum og nautabúum fækkað um 170.000 á árunum 1986 til 2000 á meðan fjöldi 
nautgripa stóð í stað (United States Environmental Protction Agency, 2012). 

Sama á við um mjólkurframleiðslu en mjólkurbú í Bandaríkjunum hafa gengist undir miklar 
breytingar í kjölfar aukinnar eftirspurnar unna mjólkurvara eins og osts og jógúrts. Nýjungar í 
ræktun mjólkurkúa hefur aukið mjólkurgetu þeirra og þar með aukið framleiðni. Kúnum er 
þjappað saman, þannig að minna rými er fyrir hverja kú, til að halda í við lágt markaðsverð 
mjólkurvara. Fjöldi mjólkurbúa fór úr 12 milljón árið 1970 í 9 milljón árið 2006 en á sama tíma 
fór meðalfjöldi kúa á bæ úr 19 í 120. Á sama tíma hefur mjólkurframleiðsla á hverja kú 
tvöfaldast (McDonald o.fl. 2007). 

Árið 2009 féll mjólkurverð í Bandaríkjunum eftir uppsveiflu áranna á undan. Þegar verðið féll 
bættu stóru mjólkurbúin við sig fleirri kúm til að reyna að halda í við verðfallið. Meðalverð 
bænda fyrir mjólk hafði ekki verið lægra síðan 1970. Frá árunum 2007 til 2009 lækkaði verð á 
mjólk um helming á meðan framleiðslukostnaður hækkaði þar sem verð á fóðri hækkaði um 35 
prósent og orkukostnaður hækkaði um 30 prósent. Fóður fyrir kýrnar kostaði bændur í Kaliforníu 
og Pennsylvaníu meira en það sem þeir fengu fyrir mjólkina (Factory Farm Nation, 2010). 
 

2.3 Svínakjötsframleiðsla 
Heimsframleiðslan á kjöti hefur meira en fimmfaldast síðan 1950 og er svínakjöt þar í fremsta 
flokki. Svínaræktun hefur aukist gífurlega á síðastliðnum 20 árum, stærri svínabú hafa tekið við 
af þeim minni. Með nýrri framleiðslutækni í ræktun svína eru þau kynbætt til að auka vöxt og 
þurfa því minna magn fóðurs. Svínum er haldið inni þar sem hitastigi og ljósi er stjórnað og 
þróun í kynbótarækt hefur aukið frjósemi svína. Þessi nýja famleiðslutækni gerir svínabúum fært 
að framleiða svín sem eru mjög einsleit, öll af sömu stærð, lögun og gæðum (Barkema & Cook, 
1993). Frá upphafi verksmiðjubúskaps í svínarækt hefur framleiðni aukist mjög mikið. Til þess 
að auka nýtingu á plássi og landi, hefur dýrunum verið þjappað saman svo að margfalt fleiri dýr 
eru nú á hverja flatareiningu. Frá árunum 1992 til 2002 fór svínabúum fækkandi, úr nærri 
300.000 niður í 80.000, á meðan fjöldi svína á bú fór fjölgandi, úr 168 í 766 (Mynd 1). Þessi 
þróun í átt að færri en stærri búum gefur til kynna að aukin stærðarhagkvæmni hefur orðið 
ráðandi viðmið í svínabúskap (Key & McBride, 2007).  

Mynd 1. Breyting á fjölda búa og fjölda svína á bú á árunum 1992 til 2002	  

	  	  	  	  Fjöldi	  búa	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  Fjöldi	  svína	  á	  bú	  

 

Heimild: Key & McBride, 2004 

 

3 Umhverfismál 

Það sem er einkennandi fyrir verksmiðjubúskap er stærðarhagkvæmni búskaps þar sem dýrum er 
þjappað saman á afmörkuðu svæði. Aukinni framleiðslu svína fylgir aukið álag á það land sem 
búskapurinn tilheyrir. Mikill saur og annars konar úrgangur fylgir sem erfitt er að losa við á 
náttúrulegan máta og oftar en ekki verður að mengunarvöldum. Hvort sem það er loftmengun, 
vatnsmengun eða skaðlega áhrif á heilsu manna. Saur og annar úrgangur getur stuðlað að losun  
efna eins og nítrati/köfnunarefni, fosfór, sýklalyfja og ammoníaki út í náttúruna. Umhverfisáhrif 
vegna lélegrar meðhöndlunar úrgangs getur leitt af sér mengun vatns vegna leka eða afrennslis 
lóna sem skilar sér í drykkjarvatn og sem getur þar af leiðandi haft áhrif á heilsu manna. Saur 
myndar gastegundir sem skila sér út í andrúmsloftið sem getur haft áhrif á hlýnun jarðar, 
heilsufar manna og ekki má gleyma gífurlegum óþef sem fylgir. Of mikið magn næringarefna 
endar í jarðvegi vegna ofburðar mykju og áburðar og endar í grunn- eða yfirborðsvatni og þar 
með mengað grunnvatn eða valdið súrefnisþurrð (hypoxia) og þar af leiðandi haft áhrif á lífríki 
vatns og sjávar (United States Environmental Protection Agency, 2012). 

 

3.1 Mengun af völdum saurs 
Helsta vandamál svínaverksmiðjubúskaps er saurmeðhöndlun en honum er yfirleitt komið fyrir í 
lónum og gryfjum eða tönkum. Lónin eru yfirleitt 2 til 6 metra djúp og get náð yfir allt að fimm 
hektarar. Í lónum safnast saur og afrennslisvatn frá búunum sem haldið er í vökvakenndu formi 
þangað til fjarlægt. Saurgryfjurnar eru yfirleitt staðsettar undir hlöðunum þar sem saur fellur 

niður og safnast þar saman. Í lónum og gryfjum er saur haldið þangað til hægt er að bera hann á 
land eða hann færður yfir á aðra bæi (Key, McBride, & Ribaudo, 2009). 
 

Mismunandi tækni við saurburð á land hefur mismunandi áhrif á magn næringarefna í saurnum 
og á stærð lands sem saurnum er dreift á. Of mikið magn niturs í jarðvegi er algengt 
umhverfisvandamál verksmiðjubúskapar en saur úr lónum er sprautað á land sem gerir það að 
verkum að saurinn verður meira að úrgangi frekar en næringu fyrir jarðveginn. Þess í stað enda 
efni, eins og nitur, í andrúmsloftinu frekar en jarðvegi (Key, McBride, & Ribaudo, 2009). 
Landfræðilegar breytingar hafa átt sér stað vegna iðnvæðingar svínaræktunar. Upprunalega var 
svínarækt aðallega stunduð í Iowa og Illinois þar sem mikil kornrækt var stunduð og því hægt að 
að fóðra svín með ódýru korni og nóg land var til að dreifa saur sem dýrunum fylgdi. Þegar 
verksmiðjubúskapur leit dagsins ljós á milli 1980 og 1990 varð aukinn vöxtur í svínarækt í 
Norður Karólínu. Unnið var einnig að því að gera fóður næringarmeira svo minna af fóðri þyrfti 
og þ.a.l. mundi magn saurs minnka en á árunum 1998 til 2004 minnkaði fóðurþörf um 24 prósent 
(Key, McBride, & Ribaudo, 2009). 

Í dag er algengt að stærri svínabú flytji saur yfir á annað land eða aðra bæi þar sem tilheyrandi 
landsvæði þolir ekki það magn saurs sem fylgir svínaframleiðslu. Á Mynd 2 má sjá aukningu 
flutnings mykju á árunum 1998 og 2004, miðað við stærð bæja. Á sama tímabili varð um 50 
prósent aukning á flutningi saurs af  stórum svínabúum (Key, McBride, & Ribaudo, 2009). 

 
Mynd 2. Flutningur saurs frá svínabúum á árunum 1998 til 2004 
 Hlutfall býla í svínaframleiðlsu 

 
    Stærð búa miðað við fjölda dýra 

Heimild: Key, McBride, & Ribaudo, 2009 

Saur frá svínabúum er sprautað beint út á engi eða komið fyrir í svokölluðum lónum án frekari 
meðhöndlunar. Venjulega er mannasaur meðhöndlaður á þann veg að hann fer í gegnum ýmis 
konar síunarkerfi áður en honum er hleypt aftur út í náttúruna og þannig komið í veg fyrir að 
ýmis skaðleg efni berist útí vatn, meðan dýrasaur er losaður án frekari meðhöndlunar. Sú aðferð 
að sprauta saurnum beint út á engi getur haft áhrif á gæði andrúmslofts og aukið magn 
ammóníaks, brennisteinsvetnis og gróðurhúsaloftegunda eins og metan og koltvísýrings (Key, 

McBride, & Ribaudo, 2009). Í Bandaríkjunum má rekja 6,8 prósent losunar 
gróðurhúsaloftegunda til landbúnaðar og þá aðallega til búfjárræktunar  (Halden & Schwab, á.á). 
Á heimsvísu er losun á metani frá lónum talin vera rétt yfir 10 milljón tonn eða um 4 prósent af 
allri manngerðri losun metangass (FAO, 2009b). 

Ef lónin eru ekki nógu vel einangruð er hætta á að þau leki, einnig geta komið sprungur eða þau 
flæða yfir vegna mikils regns eða óveðurs. Rannsakendur við háskóla Kansas fylkis í 
Bandaríkjunum skoðuðu fjögur mismunandi mykjulón og komust að því að öll fjögur þeirra láku 
um allt að 16,5 milljón lítra á ári (Marks, 2001). 

Mörg dæmi eru um mengunarslys af völdum lóna en eitt stærsta þeirra var í júni árið 1995 þegar 
83 milljón lítrar af dýraúrgangi úr lóni flæddi í ánna New River í Norður Karólínu sem drap fiska 
í allt að 30 kílómetra vegalengd (U.S. Department of Agriculture & U.S. Environmental 
Protection Agency, 1999). Gert er ráð fyrir 20 til 50 lekum frá lónum árlega í þeim ríkjum 
Bandaríkjanna sem hafa mest hlutfall verksmiðjubúa (Ribaudo ofl. 2003). 

 

3.2 Niturmengun 
Búfé er yfirleitt fóðrað með próteinríkri fæðu sem inniheldur mikið magn niturs. Nitur er eitt 
höfuðnæringarefni mykju og því mikilvægt fyrir ræktarland. Aukning niturs í umhverfinu kemur 
að miklu leyti frá landbúnaði Bandaríkjanna. Talið er að um 50 til 80 prósent losunar niturs megi 
rekja til mykju (Gay & Knowlton 2009). Mesta losunin á sér stað þegar of mikið magn mykju er 
borin á afmarkað rými lands sem áburður. Vegna mikils magns næringarefna verður ofgnótt af 
nitri sem síast í jarðveginn og endar í vatnslindum, ám og vötnum. Þegar nitur bindist vatni 
breytist það í nítrat sem veldur mengun í grunnvatni og lækjum (Gurian-Sherman, 2008). Mesta 
hættan á að verða fyrir áhrifum nítratmengunar er í drykkjarvatni, ef nítrat magn drykkjarvatns er 
meira en 10mg/l getur það valdið ,,baby blue syndrome” sem getur valdið ungbarnadauða 
(World Health Organization, 2012). 

Margar rannsóknir hafa verið gerðar á magni nítrats í brunnum í kringum svínabú í 
Bandaríkjunum. Ein þeirra var gerð á 1.600 brunnum í Norður Karólínu fylki árið 1998 sem er 
annar stærsti svínaframleiðandi Bandaríkjanna (United State Department of Agriculture, 2007). 
34 prósent brunnanna voru mengaðir og í 10 prósent þeirra var magn nítrats svo hátt að vatnið 
var ekki lengur drykkjarhæft. Nítrat mengunin var rakin til svínabúa á svæðinu (Marks, 2001). 
Önnur rannsókn sem gerð var í Norður Karólínu leiddi í ljós að grunnvatn í nálægð við 11 
svínalón hafði að meðaltali 143mg/l magn nítrats (Gurian-Sherman, 2008). Ef Mynd 3 og Mynd 
4 eru bornar saman má sjá að nítrat mengun í vatni er mest þar sem svínaverksmiðjubúskapur á 
sér stað. En mesta þyrping svínabúa er í Iowa fylki og Norður Karólínu enda tveir stærstu 
svínaframleiðendur  Bandaríkjanna.  

Mynd 3. Þéttleiki svínaverksmiðjubúa í Bandaríkjunum 

 

Heimild: Gurian-Sherman, 2008 

Mynd 4. Nítrat mengun í Bandaríkjunum 

 

Heimild: Gurian-Sherman, 2008 

Áhyggjur af umhverfisáhrifum verksmiðjubúskapar hafa síðustu tuttugu árin  aðallega beinst að 
vatnsmengun. Undanfarið hafa áhyggjur einnig beinst að loftmengun. Ammóníak er nitur í formi 
gass og er litalaus gastegund sem mikill óþefur er af og er algeng aukaafurð dýraúrgangs. 
Örverur í mykjuáburði sundra nitri og mynda ammóníak. Mesta losun ammóníaks á sér stað 
þegar mykja er borin á land (35%-43%) og við geymslu á mykju (30%-35%) eins og í lónum 
(Virginia Cooperative Extension, 2009). Ammoníak getur haft skaðleg áhrif á heilsu eins og 
ertingu í augum og öndunarvegi, krónískum lungnasjúkdómi, astma, aukið líkur á hjartaáfalli og 
í miklu magni valdið dauða. (Environmental Integrity Project, 2001). Frá árunum 1985 til 2002 
má sjá aukningu ammóníaks í andrúmsloftinu samfara aukningu verksmiðjubúskapar, þá 
sérstaklega þau svæði þar sem svínabúskapur og mjólkurframleiðsla á sér helst stað. (sjá Mynd 
5) 

 

Mynd 5. Ammóníaksdreifing frá landbúnaði um Bandaríkin á árunum 1985 til 2002 

 

Heimild: Gurian-Sherman, 2008  

3.3 Súrefnisþurrð 
Eins og áður sagði ber land sem er undirlagt verksmiðjubúskap yfirleitt ekki alla þá mykju sem 
honum fylgir en hluti lands á hvert dýr í Bandaríkjunum minnkaði um 40 prósent milli áranna 
1982 og 1997 (Gollehon, Caswell, Ribaudo, Kellogg, Lander, & Letson, 2001). Búskapur í 
Bandaríkjunum er í fremstu röð þegar kemur að framleiðslu dýraafurða og eru Bandaríkin einn 
stærsti framleiðandi nautakjöts og kjúklinga, og þriðji stærsti svínakjötsframleiðandi heims 
(Ribaudo ofl, 2003). Þessu magni af kjötframleiðslu fylgir meira en 350 milljón tonn af mykju. 
Mykjan er notuð sem áburður á land þar sem hún inniheldur lífræn efni og næringarefni fyrir 
uppskerur og tún. Þegar mykja er borin á land í réttu magni taka plöntur upp næringarefni eins 
og nítrat og fosfór. Ef of mikið magn mykju er borin á land, safnast næringarefnin upp í jarðvegi 
og enda í vatnsauðlindum sem gerir það að verkum að gæði vatns minnkar (Ribaudo ofl, 2003). 

Lítil og meðalstór sveitabýli eiga sinn hluta mykju en mesta magnið kemur frá stærstu 
kjötframleiðendunum. 65 prósent nítrógens í andrúmslofti og 68 prósent fosfórs kemur frá 
einungis sex prósent framleiðenda kjöts (Ribaudo ofl, 2003).  

Á endanum berast næringarefnin með ám út í sjó. Þó efnin séu nauðsynleg í litlu magni fyrir 
frumframleiðslu hafsins geta þau verið skaðleg í miklu magni og valdið súrefnisþurrð. Þegar of 
mikið magn næringarefna berst út í haf valda þau auknum þörungavexti. Þegar mikið magn 
þörunga drepast, falla þeir til botns og rotna, súrefnisinnihald í neðstu lögum sjávar minnkar sem 
gerir öðrum sjávardýrum ólífvænt (Jón Már Halldórsson, 2005). Þetta er að gerast í Mexíkóflóa, 
þar sem Mississippi á ber mikið magn næringarefna frá áburði sem borinn er á tún. Mississippi á 
í Bandaríkjunum er meðal 10 lengstu áa jarðar og renna 41 prósent annarra áa Bandaríkjanna út í 
hana. Mynd 6 sýnir þau svæði þar sem magn niturs berst í Mississippi á og með ánni út í 
Mexíkóflóa með þeim afleiðingum að súrefnisþurrð á sér stað (Rabalais, Eugene & Scavia, 
2002). Árlegur straumur niturs út í Mexíkóflóa þrefaldaðist á milli 1955 og 1970 og á milli 1980 
og 1996 eða að meðaltali 1,6 milljón tonn á ári, 74% af þessu magni niturs má rekja til 
landbúnaðar (Rabalais, Eugene & Scavia, 2002) en notkun áburðar árið 1960 í Bandaríkjunum 
fór úr 20 kíló á hverja ekru á ári upp í 60 kíló árið 2006 og nam þessi aukning 194 prósentum 
(United States Environmental Protection Agency, 2006b). Svæði þar sem súrefnisþurrð á sér stað 
eru kölluð “dead zone” eða “dauð svæði”. Mexíkóflói er dæmi um eitt stærsta dauða svæði jarðar 
og nær í allt að 11.000 ferkílómetra  (Microbial Life Education, 2012). 

Mynd 6. Magn niturs frá svæðum sem berst í Mississippi á 

 
Heimild: Lehman, 2010 

Önnur efni sem myndast út frá verksmiðjubúskap og dreifast út í andrúmsloftið eru 
brennisteinsvetni og metan. Brennisteinsvetni myndast af völdum baktería saurs og leysist út í 
andrúmsloftið þegar mykja er borin á land (Farms.com: Risk Management, 2010). 

Margar rannsóknir hafa verið gerðar á myndun brennisteinsvetnis í kringum verksmiðjubú, ein 
þeirra leiddi í ljós að brennsteinsmagn yfir mykjulóni eins stærsta svínaframleiðanda Minnesota 
var 271 sinnum meiri en leyfilegt magn er. Í annarri rannsókn sem gerð var á 42 
verksmiðjubúum Minnesotafylki sýndi að losun brennisteinsvetnis var yfir hámarki í allt að 8 km 
fjarlægð (Marks, 2001). Brennisteinsvetni hindrar súrefnisinntöku fruma og veldur ertingu í 
augum, húð og öndunarvegi. Við mikið magn er hætta á lungnabjúg eða bráðrar öndunarlömunar 
sem getur leitt til dauða (Hermann Þórðarson, 2004). Rekja má flest dauðsföll dýra og manna 
vegna meðhöndlunar saurs dýra til brennisteinsmengunar. Starfsmenn eða viðhaldsmenn 
svínabúa geta orðið fyrir barðinu á brennisteinseitrun þegar farið er undir hlöðu þar sem saur er 
geymdur eða einfaldlega fallið ofaní saur gryfju eða lón  (Atia, Haugen-Kozyra, & Amrani, á.á.). 

Talið er að 18 prósent losunar gróðurhúsa lofttegunda komi frá landbúnaði og er 37 prósent af 
því metan sem myndast aðallega út frá mykju dýra (Food and Agriculture Organization of the 
United Nations, 2006). Iowa, eitt stærsta svínaframleiðslufylki Bandaríkjanna, á stóran þátt í 
losun úrgangs eða um 25 prósent allrar metanlosunar landsins (Michigan Department of 
Environmental Quality, 2006). Á milli 1990 og 2006 jókst losun metan frá mykju svína og kúa í 
Bandaríkjunum frá 34 prósentum uppí 49 prósent. Samkvæmt U.S. Environmental Protection 
Agency má rekja þessa aukningu til aukinni losunar saurs verksmiðjubúskaps í tilkomandi lón 
(The Humane Society of the Unite States, 2010). 

3.4 Vatnsbirgðir 
Landbúnaður er einn helsti neytandi grunn- og yfirborðsvatns í Bandaríkjunum og er notkun 
hans um 80 prósent af drykkjarvatni landsins (Irrigation and Water Use, 2004). Notkun vatns úr 
stöðuvötnum, ám, grunnvatni og brunnum sem notað er til að mæta þörfum einstaklinga, borga, 
iðnaðar og þá sérstaklega landbúnaðar er nú þegar undir miklu álagi. Mikið ræktarland er notað 
fyrir uppskerur kornmetis og soja sem síðar er notað sem fóður dýra. Grunnvatnsmagn jarðar 
hefur minnkað um 10 prósent síðan 1990 (Pimentel o.fl., 2004) en árið 2000 var allt að 34 
prósent grunnvatn aðeins notað sem áveita á land í Bandaríkjunum (Hutson o.fl., 2004). Magn 
vatnsveitis sem notaður er við áveitun ræktarlands Nebraska, South Dakota, Colorado, Kansas, 
Oklahoma, New Mexico og Texas hefur minnkað um 33 prósent síðan um 1950 (Halden & 
Schwab, á.á). Framleiðsla dýra þarfnast mun meira vatns en framleiðsla plantna (Pimentel o.fl., 
2004). Þó að bein notkun grunnvatns fyrir búfénað í Bandaríkjunum sé aðeins tvö prósent 
(Solley & Perlman, 1998) er óbein notkunin talsverð þar sem mikið vatn þarf fyrir framleiðslu 
fóðurs eða kornrækt. Á hverju ári er 253 milljón tonn af kornmeti notað til fóðurs búfénaðs sem 
þarfnast gífurlegs magn vatns. Kornframleiðsla og vatnsnotkun Bandaríkjanna er þrefalt meiri en 
sú á heimsvísu (Pimentel o.fl., 2004). 
Mismunandi er eftir dýrategundum hversu mikið vatn þarf við framleiðslu þeirra en 3.500 lítra af 
vatni þarf til að framleiða 1 kíló af kjúkling og 51.000 lítra til að framleiða 1 kíló af sauðfé. Til 
að framleiða 1 kíló af nautakjöti þarf 120 til 200 kíló af fæði, þetta fæði þarf um 120.000 til 
200.000 lítra af vatni eða að minnsta kosti 200 mm af regnfalli á ári (Pimentel o.fl., 2004). Búist 
er við að landbúnaður í Bandaríkjunum haldi áfram að stækka til að sinna matarþörf 
fólksfjölgunar þjóðarinnar en talið er að á næstu 70 árum muni matarþörf aukast um helming. 
Aukin fóðurþörf dýra þýðir meira af kornmeti sem þýðir aukna notkun landbúnaðar á ferskvatn 
(Pimentel o.fl., 2004). 
 

3.5 Sýklalyfjanotkun 
Með aukinni framleiðslu kjúklinga í Bandaríkjunum var næringarefnum bætt í fóður þeirra svo 
minna fóður þyrfti. Vísindamenn komust fljótt að því að með að bæta sýklalyfjum í fóður uxu 
kjúklingar hraðar. Áður fyrr var sjúkdómum í svínarækt haldið niðri með bólusetningum, dýrum 
slátrað eða hvert og eitt dýr fékk lækningu. Sjúkdómum var haldið í skefjum með því að hafa 
rýmra um dýrin. Í dag er sjúkdómum haldið niðri með því að gefa dýrum fyrirbyggjandi sýklalyf 
sem sett er í fóður  (Committee on Drug Use in Food Animals, Panel on Animal Health, Food 
Safety, and Public Health, Board on Agriculture, National Research Council, 1999). 

Árið 2002 var leyfilegt að nota 32 mismunandi sýklalyf í fóður dýra án lyfseðils frá dýralækni, 
15 þeirra ætluð gegn sýkingum og 11 eru til að auka vöxt (Jones & Ricket, 2002) og í dag er allt 
að 70 prósent framleiddra sýklalyfja í Bandaríkjunum ætlað dýrum (Committee on Drug Use in 
Food Animals, Panel on Animal Health, Food Safety, and Public Health, Board on Agriculture, 
National Research Council, 1999). 

Streita, þrengsli og óhreinlæti í umhverfi dýra í verksmiðjubúum kallar á aukna notkun 
sýklalyfja, þá ekki aðeins í lækningarskyni heldur einnig til að auka vöxt. Þar sem flestum dýrum 
verksmiðjubúa eru gefin sýklalyf nær alla sína ævi verða dýrin ónæmari fyrir sýklalyfjunum 
sjálfum. Notkun sýklalyfja, þá sérstaklega í vaxtarskyni, er þekkt fyrir að auka tíðni lyfjaónæmra 

baktería (Gurian-Sherman, 2008). Sjúkdómar koma upp á öllum býlum, en eru mun algengari í 
verksmiðjubúum þar sem dýrin búa við þröngar aðstæður og smitast því mun auðveldara. 

Dýrin eru yfirleitt ræktuð til að líta sem líkast út, þ.e. meira kjöt á skrokk, hraðari vöxtur og 
minna fæði. Lítill erfðafræðilegur breytileiki gerir það að verkum að dýrin smitast auðveldara sín 
á milli og þarf því að gefa þeim meira magn sýklalyfja. Ræktun dýra gerir það að verkum 
upprunalegir stofnar eru að deyja út og  mynda einungis um átta kyn svína helstu svínastofna 
Bandaríkjanna (Committee on Drug Use in Food Animals, Panel on Animal Health, Food Safety, 
and Public Health, Board on Agriculture, National Research Council, 1999). Aðeins eru fá dýr, 
þá einungis þau sem eru á litlum bæjum, sem ekki eru erfðabreytt (Gurian-Sherman, 2008). 

Um 900 milljón kíló af úrgangi er framleiddur af dýrum í Bandaríkjunum og inniheldur hann 
mikið magn baktería, þar að auki lyfjaónæmum bakteríum. Talið er að um 75 prósent 
lyfjaónæmra baktería skili sér með saur dýra út í náttúruna. Saurinn er geymdur í lónum sem 
síðar er borinn á land. Eins og áður hefur komið fram, þá vilja lónin leka og menga þar með 
drykkjar- og grunnvatn með bakteríum. Á þennan hátt geta lyfjaónæmar bakteríur borist til 
manna (Shea, Florini & Barlam, 2002). 

Sýklalyf er gefið heilbrigðum dýrum í litlum skömmtum í fóðri eða drykkjarvatni sem skapar 
góðar aðstæður fyrir myndun lyfjaónæmra baktería. Sýklalyfin drepa bakteríur sem móttækilegar 
eru fyrir lyfjum, sem gerir þeim ónæmu mun auðveldara að fjölga sér (Shea, Florini & Barlam, 
2002). Sífellt fleiri tilfelli koma upp, þar sem sýkingar sem eiga uppruna sinn í ólyfjanæmum 
bakteríum dýra sem borist hafa til manna, þá sérstaklega þeirra sem vinna við eða búa á 
dýrabúum (Committee on Drug Use in Food Animals, Panel on Animal Health, Food Safety, and 
Public Health, Board on Agriculture, National Research Council, 1999). Á árunum 1994 til 1999 
jókst ónæmni fjögurra algengra baktería á milli 40 til 49 prósent og árið 1998 voru að minnsta 
kosti þrjár bakteríur fundnar sem voru ónæmar öllum sýklalyfjum (Shea, 2002). 

Erfitt hefur reynst að rekja og sanna tengslin milli sýklalyfjanotkunar við búskap, þróun ónæmra 
baktería og sýkingar til manna, en margar rannsóknir benda til þess að tengsl sé þar á milli. Eftir 
að Evrópusambandið bannaði notkun sýklalyfja til að auka vöxt minnkaði tíðni lyfjaónæmra 
baktería í Evrópu (Gurian-Sherman, 2008). Rannsókn var gerð í Danmörku á lyfjaónæmum 
bakteríum í kjúklingum rétt áður en sýklalyfjanotkun var bönnuð. Þar kom í ljós að við banni á 
sýklalyfinu avoparcin árið 1995 minnkaði hlutfall ónæmrar bakteríunnar (glycopeptide-resistant 
E. faecium) í kjúklingum úr 72,7 prósent í 5,8 prósent árið 2000 og hlutfall bakteríunnar í 
svínum úr 20 prósent í 6 prósent. Þegar hætt var að nota annað algengt sýklalyf handa svínum í 
Danmörku og kom í ljós að hlutfall einnar tegundar lyfjaónæms sýkils minnkaði úr 91,1 prósent 
niður í 28,1 prósent á árunum 1996 til 2000. (Aarestrup, Seyfarth, Emborg, Pedersen, 
Hendriksen, & Bager, 2001).  

4 Félagshagfræðileg áhrif 
Verksmiðjubúskapur hefur ekki aðeins haft áhrif á umhverfið, hann hefur einnig mikil 
efnahagsleg og félagsleg áhrif á þau samfélög þar sem hann er stundaður. Samþjöppun 
landbúnaðar og aukning verksmiðjubúa hefur sogið efnahagslegan lífsþrótt úr samfélögum 
dreifbýla þar sem búskapur er mikilvæg undirstaða. Tekjur frá staðbundnum búskap mynda 
efnahagslegt jafnvægi þar sem birgðir og þjónusta er keypt innan samfélagsins og þar með 
haldast tekjur innan þess. Þar sem smábændum hefur fækkað um 1,4 milljón á síðustu 30 árum 
hafa tekjur dreifbýlissamfélaga þurrkast upp. Með Færri, stærri verksmiðjubúum fylgja minni 
tekjur inní samfélag þar sem fóður, tækjabúnaður og aðrar vörur eru yfirleitt aðkeypt en ekki 
verslað innan samfélagsins (Food & Water Watch, 2010). 

4.1 Áhrif á smábændur 
Verksmiðjubúskapur, eins og annar atvinnurekstur, leitast við að auka framleiðslu og hagnað 
með sem minnstum tilkostnaði. Hagnaður af slíkum búskap er oftar en ekki í fárra manna 
höndum. Stór verksmiðjubú kaupa gífurlegt magn af fóðri sem gerir það að verkum að betra verð 
býðst sem gerir þeim fært að framleiða meira kjöt fyrir minni pening. Framleiðslukostnaði er 
haldið niðri með ódýru fóðri enda er fóðurkostnaður 47 prósent af framleiðslukostnaði sem gerir 
þeim stóru auðveldara að stækka, en gerir smábændum aftur erfitt fyrir enda hefur þeim fækkað 
um 60 prósent á árunum 1994 til 2001 (Olson, 2006). Þar sem verksmiðjubúskapur getur 
framleitt gríða mikið magn af kjöti á hagstæðu verði, þá hafa smábændur enga aðra kosti en að 
sameinast þeim eða hætta rekstri (Pig Business, 2007), en á milli 2004 og 2008 lækkaði það verð 
sem bændur fengu fyrir svínin sín um þriðjung (Food & Water Watch, 2010). Árið 2002 voru 
smábændur 79 prósent bænda í Bandaríkjunum en kjötframleiðsla þeirra var aðeins 6 prósent á 
meðan 3 prósent verksmiðjubúa framleiddu 62 prósent (Lobao & Stofferahn, 2007). Fjögur 
stærstu kjötframleiðslufyrirtæki Bandaríkjanna, Cargill, ConAgra, Tyson og Smithfield eru 
lóðrétt samrunnar samsteypur sem spanna allt frá framleiðslu fóðurs, ræktun dýra, slátrun, 
pökkun og að markaðssetningu og eru í eigu sama fyrirtækis (Pew Commission on Industrial 
Farm Animal Production, á.á.).  

Þessar samsteypur eiga nær allan Bandaríkjamarkað og á árunum 1939 til 1987 jókst 
markaðshluti þeirra frá 38,3 prósent í 54,5 prósent. Aukning á iðnaðarlandbúnaði hefur gert það 
að verkum að 3 prósent búa eiga næstum alla kjúklingaframleiðslu, helming svínaframleiðslu og 
fjórðung nautgripaframleiðslu. Slíkur búskapur býður uppá fá störf og ekki er óalgengt að 
aðstandendur búsins þurfi að fá sér aukastarf samhliða búskapnum en nærri 90 prósent launa 
bænda koma frá öðru starfi en búskapnum (Laboa & Meyer, 2001). 

 

4.2  Áhrif á dreifbýli 
Lengi vel hefur landsbyggð Bandaríkjanna lifað á hráefnum landsins en á síðustu áratugum hefur 
frjálsræði á hinum alþjóðlega markaði aukist sem hefur gert það að verkum að Bandarískur 
iðnaður á erfitt með að keppa við ódýr hráefni og vinnuafl þriðja heims. Þetta hefur haft í för 
með sér að á síðustu áratugum hefur atvinnuleysi á landsbyggðinni aukist. Árið 2005 bjó meira 
en 15 prósent þeirra sem búa í dreifbýli eða um 73 milljón manns við fátækt. Langvarandi fátækt 
landsbyggðar má rekja til margra þátta en fátækt í dreifbýli hefur ávalllt verið meiri en í þéttbýli.  

Félagsgerð samfélags í dreifbýli Bandaríkjanna einkennist af takmarkaðri menntun, færri 
atvinnutækifæri þar sem efnahagslegur fjölbreytileiki er ekki mikill. Þar að auki eru innviðir,  allt 
frá leikskólum, samgöngur, upplýsingakerfi ófullnægjandi og oft er mismunun innan samfélaga, 
hvort sem það er vegna mismunandi kynþátta, uppruna, stéttar eða kyns (Pew Commission on 
Industrial Farm Animal Production, á.á.). 

Litið var á verksmiðjubúskap sem tækifæri til að bæta efnahagslega stöðu dreifbýlissamfélaga. 
Iðnvæðing búskaps mundi fjölga atvinnutækifærum, lækka skatta og vera til annarra hagsbóta. 
En samkvæmt rannsóknum hefur komið í ljós að hátt atvinnuleysi er jafn algengt á þeim svæðum 
þar sem verksmiðjubúskapur er stundaður og þeim sem hann er ekki stundaður. Í rannsókn kom í 
ljós að matarmiðar voru mest notaðir í Iowa fylki þar sem svínaverksmiðjubúskapur er stærstur í 
Bandaríkjunum (Pew Commission on Industrial Farm Animal Production, á.á.). 

Efnahagslegur mismunur á milli samfélaga þar sem búskapur er iðnvæddur og þar sem 
staðbundinn búskapur er enn stundaður, er sá að hagnaðurinn sem kemur frá staðbundnum 
búskap helst innan samfélagsins. Birgðir og þjónusta eru keyptar innan samfélagsins og efla þar 
með viðskipti innan þess. Verksmiðjubúskapur fellur hins vegar undir lóðréttan samruna þar sem 
fóður, birgðir og þjónusta er undir sama fyrirtæki. Rannsakendur í Michigan komust að því að 
staðbundinn tilkostnaður minni svínabúa var 67 dollara á svín en 46 dollara fyrir stærri 
verksmiðjubú. Þessi mismunur mun vera vegna fóðurs sem verksmiðjubú kaupa utan 
samfélagsins  (Pew Commission on Industrial Farm Animal Production, á.á.). Skoðuð voru 
innkaup smásvínabænda í Iowa sem sýndi að 75 prósent af fóðri keyptu þeir innan síns svæðis 
miðað við aðeins 43 prósent verksmiðjubúa. Einnig kom í ljós að sjálfstæðir bændur veita allt að 
þrisvar sinnum fleiri störf (Gurian-Sherman, 2008). 

Á síðastliðnum 20 árum hafa umtalsverðar breytingar verið á svínabúskap í Norður-Karólínu. 
Áður fyrr voru þar um 27.000 sjálfstæðir svínabændur og í dag er nánast enginn en í stað þess 
eru 2.200 svínaverksmiðjur. 1.600 af þessum 2.200 eru í eigu Smithfield  sem á um 75 prósent 
svínaframleiðslu Bandaríkjanna (Pig Business, 2007). Vandamál vegna óþefs völdum mykju og 
mengunar vatns hafa komið upp í kringum verksmiðjurnar. Íbúar svæðisins hafa kvartað yfir því 
að búa í nálægð við verksmiðjurnar hafi áhrif á lífsgæði þeirra og óttast þau að óþefurinn og 
lakari vatnsgæði eigi eftir að hafa áhrif á heilsu þeirra (Palmquist, Roka & Vukina, 1997). 

Margir landeigendur óttast að verðmæti lands eða eigna lækki með tilkomu verksmiðjubúskaps í 
samfélag þeirra. Mengun á drykkjarvatni og óþefur getur haft áhrif á fasteignaverð svæðis. Því 
nær sem land eða fasteign er búskapnum því meiri líkur eru á lækkun verðmætis (Hribar, 2010). 
Ein rannsókn sýndi að verðmæti húsnæðis lækkaði um 6,6 prósent innan 5 kílómetra fjarlægð í 
allt að 88 prósent lækkun í 200 metra fjarlægð frá svínabúum. Samkvæmt niðurstöðum úr 
rannsókn sem gerð var í Norður Karólínu hefur verð lækkað um 4,75 prósent á þeim húsnæðum 
sem eru innan eins kílómetra fjarlægð frá verksmiðjubúum sem hafa meira en 2.400 dýr (Seidl & 
Grannis, 1998). Niðurstöður úr svipaðari rannsókn sem gerð var í Minnesota voru allt aðrar, 
hækkun var á verði húsnæðis í nánd við svínaverksmiðjubúskap. Þessar niðurstöður komu 
rannsakendum á óvart en talið er að vöntun á húsnæði fyrir starfsmenn búsins hafi haft áhrif á 
þessa hækkun. Einnig er talið að nýkomið spilavíti hafi haft áhrif á verðhækkunina (Seidl, 1998). 

Ekki er hægt að áætla að þessar tölur eigi við öll svínabú landsins þar sem ekki er hægt að setja 
öll svínabú undir sama hatt. Mismunur í stærð, meðhöndlun mengunarvalda, fasteignaverð 
svæðis og dreifing svínabúanna skiptir máli. 

4.3 Áhrif á samfélagskerfi 
Um 1930 vaknaði áhugi mannfræðinga að rannsaka samfélög þar sem iðnaðarbúskapur hafði 
tekið við af fjölskyldureknum bóndabúum. Árið 1940 gerði mannfræðingurinn Walter 
Goldschmidt rannsókn á vegum landbúnaðarráðuneytis Bandaríkjanna á tveim samfélögum í 
Kalíforníu. Annað þeirra var Arvin þar sem verksmiðjubúskapur var stundaður og hitt var 
Dinuba þar sem smábændur voru í meirihluta. Í skýrslunni kom í ljós að í Arvin var lítið um 
millistéttarfólk og stór hluti samfélagsins voru verkamenn. Laun voru lág og mikið var um 
fátækt. Gæði skóla og almennings samgöngur voru minni, færri kirkjur og minna um borgaraleg 
samtök og smásölufyrirtæki (Stofferahn, 2006). Algjör andstæða við þetta ríkti í Dinuba. Stór 
hluti fólks var af millistétt, betri efnahagstaða var í samfélaginu og meiri stöðugleiki (Stofferahn, 
2006). 

Lokaniðurstaða þessarar rannsóknar var sú að iðnaðarbúskapur í miklu magni myndaði 
margskonar félagsleg vandamál í nærsamfélaginu. Nærri fjórum áratugum seinna var svipuð 
rannókn gerð á sömu bæjarfélögum sem leiddi í ljós að staða samfélaganna var sú sama ef ekki 
verri þar sem efnhagslegt og samfélagslegt bil á milli Arvin og Dinuba hafði breikkað enn meira 
(Stofferahn, 2006). 

Önnur rannsókn sem gerð var byggði á breytingum eftir að búskapur var iðnvæddur í Texas 
sýslu árið 1992. Atvinnuleysi í sýslunni var 3,7 prósent og var Texas meðal launahæstu sýslum í 
Bandaríkjunum. Sama ár keypti matvöruframleiðandinn Seaboards stórann hluta lands til að 
hefja svínabúskap. Til að greina áhrif verksmiðjubúskaps voru breytingar sem urðu á Texas fylki 
bornar saman við 13 önnur fylki í Oklahoma sem reiddu sig að mestu á búskap. Kom í ljós að 
verksmiðjubúskapur stóð ekki undir góðri efnahagslegri þróun. Kostnaður á samfélagið var 
aðallega félagslegur og umhverfislegur. Breyting á fólksfjölgun og skólagöngu var jákvæð en 
hlutir eins og aukning á glæpastarfsemi jókst um 74 prósent á meðan hún lækkaði um 12,5 
prósent í öðrum fylkjum Oklahoma á árunum 1990 til 1997. Þjófnaður jókst um 64 prósent á 
meðan hann lækkaði um 11 prósent hinum 13 fylkjunum og ofbeldisglæpir jukust um heil 378 
prósent en lækkaði um 29 prósent í öðrum fylkjum. Minna af húsnæði var í boði í Texas fylki 
sem gerði það að verkum að leigumarkaðsverð hækkaði sem gerði eldri borgurum og láglauna 
fólki erfitt fyrir. Vatnsgæði vegna mengunar minnkuðu í samanburði við önnur fylki og jókst 
vatnsnotkun búfés um 66 prósent frá árunum 1990 til 1995. Slæm umhverfisáhrif eins og 
ofnotkun á vatni og léleg gæði vatns, óþefur og ofgnótt næringarefna í jarðvegi litu dagsins ljós 
(Stofferahn, 2006). 

Önnur rannsókn var gerð árið 1999 á samfélögum þar sem svínabúskapur var stundaður, kom í 
ljós að verksmiðjubúskapur gróf undan framleiðslu minni bóndabæja en í staðinn var innkoma 
samfélagsins meiri og aukin atvinna. Meiri áhyggjur voru af einkavæðingu og umhverfisáhrifum 
(Laboa, 2001). 

Áhrif af breytingum vegna verksmiðjubúskapar getur verið mismunandi eftir aldurshópum, stétt 
og nálægð við bú. Aldraðir og fátækir verða verst úti vegna hækkandi íbúðarverðs og þjónustu 
þegar samsteypur riða sér leið inní samfélagið. Þar sem stór verksmiðjubú eru hafa íbúar kvartað 
undan því að þeir geti ekki lengur notið lands sins vegna óþefs sem gís upp frá búunum. Einnig 
virðast laun verksmiðjubúa ýta undir mismun stétta og hafa rannsóknir sýnt að launamismunur sé 
meira í samfélögum þar sem verksmiðjubúskapur er meiri (Lobao & Stofferahn, 2007). 

Lengi hafa félagsfræðingar haft áhyggjur af áhrifum iðnvæddra verksmiðjubúa á samfélög. 
Rannsóknir allt frá 1930 eru til sem sýna breytingar sem verða á samfélögum eftir að 



 25 

verksmiðjubúskapur hefur göngu sýna. Sömu áhyggjur hafa ríki og nágrenni miðvesturhluta 
Bandaríkjanna en þar er svínabúskapur sem mestur (U.S. Environmental Protection Agency, 
2013). Níu fylki í miðvesturhluta Bandaríkjanna hafa tekið í gildi lög sem takmarkar stórum 
kjötframleiðendum að taka yfir landi og hefja verksmiðjubúskap. Þessi lög geta ekki komið í veg 
fyrir breytingar á formgerð landbúnaðar en þau geta haft mikið að segja um hvernig landbúnaði 
er háttað og sett reglur um umhverfisáhrif (Lobao & Stofferahn, 2007). 

 

Í rannsókn sem gerð var af Lindu Lobao og Curtis W. Stofferahn voru teknar saman 51 
rannsóknir sem gerðar hafa verið síðan 1930 af áhrifum iðnvæðingar búskaps. Af þeim 51 
rannsóknum sem gerðar voru sýndu 29 þeirra mjög skaðlega áhrif, 13 þeirra sýndu skaðlega áhrif  
og 9 þeirra sýndu engin skaðleg áhrif.  Samkvæmt þessum niðurstöðum kom í ljós að í 82 
prósent tilvika hafði verksmiðjubúskapur slæm á áhrif á velmegun samfélaga, aðeins 6 prósent 
gáfu til kynna góð áhrif af verksmiðjubúskap. Verksmiðjubúskapur hefur gjarnan tilhneigingu að 
ýta undir launa ójöfnuð sem gerir það að verkum að láglaunastétt myndast sem hefur í för með 
sér meiri þörf á félagslegri aðstoð frá ríkinu. Þar sem mikill launaójöfnuður á sér stað er meiri 
hætta á að önnur félagsleg vandamál komi upp þar sem efnahagslegt bil verður meira. Einnig 
virðist sem iðnaðarbúskapur breyti lýðfræðilegri samsetningu samfélagsins með breytingu á 
íbúafjölda og þar með samsetningu samfélagsins sem getur haft í för með sér ágreining innan 
samfélagsins, áhrif á stöðugleika fjölskyldna, gerð samfélagsins, og félagslega þáttöku fólks í 
samfélaginu. Síðast en ekki síst hafa stór verksmiðjubú slæm umhverfisáhrif á andrúmsloft og 
vatn og hefur þar af leiðandi veldur heilsuvandamálum  (Lobao & Stofferahn, 2007). 

5 Umfjöllun og ályktanir 
Vaxandi kjötneysla manna samfara aukinni fólksfjölgun hefur sett mikið álag á umhverfi okkar. 
Með aukinni velmegun hefur kjötneysla Bandaríkjamanna ýtt undir neikvæð áhrif á umhverfið. 
Kostnaðurinn við verksmiðjuframleidd matvæli er mun minni en kostnaður við hefðbundna 
framleiðslu. En ef litið er á heildarmyndina er óljóst hver kostnaður við verksmiðjuframleiðslu 
kjöts væri ef kjötframleiðandinn væri látinn bera öll þau neikvæðu áhrif sem hann hefur á 
umhverfi og samfélög.   

Tilhneiging nútíma landbúnaðar að koma fyrir miklum fjölda dýra á mjög afmörkuðu svæði er 
langt frá því að vera sjálfbær. Áður fyrr var landbúnaður sjálfbær þar sem kjötneysla manna og 
náttúra unnu saman. Í dag hefur neysla okkar gert það að verkum að við höfum týnst í 
neysluvenjum sem náttúran ræður ekki við. Sífelldar kröfur um ódýrari mat hefur gert bændum 
erfitt fyrir og búskapur færst nær stóriðnaði til að halda í við neysluna. Umhverfisáhrif af völdum 
aukinnar kjötframleiðslu eru að aukast þar sem gífurlegt magn saurs dýra eykur myndun á metan, 
brennisteinsvetni og nitri í náttúrunni. Dýr eru ekki lengur hluti af náttúrunni heldur er búið að 
breyta þeim í vélar, framleiðsluvélar nútímans. 

Heimildir í þessari ritgerð sýna svo að ekki verður um villst, að nútíma verksmiðjubúskapur 
hefur mengandi áhrif á vatn og andrúmsloft, hefur áhrif á heilsu manna og á heilu samfélögin. 
Stórir kjötframleiðendur hafa gert það að verkum að bændur hrekjast burt af landi sínu, fólki er 
svipt þeirri velmegun sem það er vant og það neytt til að sætta sig við óþef, minni velmegun og 
ógnun við heilsu. Þetta hefur gert það að verkum að nærsamfélög við býlin hafa veikst og íbúar 
standa einir í stríði við kjötframleiðslurisa sem hafa pólitískt vald til að beygja reglur sér í hag. 
Stórsamsteypurnar nýta sér þau samfélög og fylki sem eru efnahagslega illa stödd og þar sem 
færri lög gilda um umhverfismál. Telja fólki trú um að vera nokkurs konar bjargvættur þeirra 
samfélaga sem þær herja á. Lofað er auknum atvinnutækifærum, skattalækkun, aukinni 
staðbundinni verslun o.s.frv. (The Humane Society of the United States, á.á.).  

Nýlega hafa rannsóknir á iðnvæðingu búskaps fengið aukið vægi, þar sem minni, afskekkt ríki 
miðvesturhluta Bandaríkjanna hafa orðið fyrir barðinu á kjötframleiðslurisum. Mikilvægt er að 
rannsaka áhrif á samfélög eftir iðnvæðingu búskaps svo hægt sé að verja þau samfélög sem 
kjötframleiðendur reyna að koma sér fyrir (Lobao & Stofferahn, 2007). Spurningin er hvernig 
vilja Bandaríkjamenn að landbúnaðarsamfélagi sé háttað? Væri hægt að fara ákveðinn milliveg 
og minnka magn dýra í hverju búi svo minna álag sé á land? Eða vilja íbúar að 
verksmiðjubúskapur í allri sinni mynd víkji burt úr samfélaginu? Mundi félagshagkerfi þeirra 
samfélaga sem orðið hafa mest fyrir áhrifum verksmiðjubúskaps ná sér aftur á strik? 

Með áframhaldandi framleiðslu munu þessi vandamál ekki hverfa heldur aðeins aukast. Vonandi 
fara augu fólks að opnast við vandanum svo hægt sé að takast á við hann og við færum okkur 
aðeins aftur í tímann þar sem borin var virðing fyrir dýrum og náttúru.  

